
Y Bwrdd Rheoli 

Management Board

Cofnodion 26 Mawrth 2009, 9.30–11.30

Ystafell Gynadledda 4B

Yn bresennol:
Claire Clancy (Prif Weithredwr a Chlerc) (Cadeirydd)




Dianne Bevan (Prif Swyddog Gweithredu)




Keith Bush (Cyfarwyddwr y Gwasanaethau Cyfreithiol)



Adrian Crompton (Cyfarwyddwr Busnes y Cynulliad)




Non Gwilym (Pennaeth Cyfathrebu Allanol)



Sulafa Halstead (Pennaeth Pwyllgorau’r Cynulliad)




Steve O’Donoghue (Pennaeth Adnoddau’r Cynulliad)




Mair Parry-Jones (Pennaeth PTRS)



Kathryn Potter (Pennaeth Gwasanaeth Ymchwil yr Aelodau)




Connie Robertson (Pennaeth yr Ystadau a TGCh)



Craig Stephenson (Pennaeth yr Uned Gorfforaethol)


Sian Wilkins (Pennaeth Gwasanaethau’r Siambr a Deddfwriaeth)



Cathryn Newman (Ysgrifenyddiaeth)

Yn arsylwi:
Jonathan Thomas (Rheolwr Polisïau, Prosiectau a’r Ysgrifenyddiaeth)
Yn bresennol:
Chris Koehli (Pennaeth Cyllid) – ar gyfer Papur 1



Mike Snook (Pennaeth AD) – ar gyfer Papur 2
1.  Cyflwyniadau ac ymddiheuriadau
Ni chafwyd unrhyw ymddiheuriadau. Rhoddodd Claire Clancy groeso i Jonathan Thomas oedd yn arsylwi. Cytunwyd y byddai Steve O’Donoghue yn cymryd cofnodion o’r materion allweddol a godwyd yn ystod y cyfarfod, ac y byddai’r staff yn cael eu hysbysu yn eu cylch. 
2.  Datganiadau o fuddiant
Ni chafwyd unrhyw ddatganiadau o fuddiant.

3.  Cofnodion y cyfarfod a gynhaliwyd ar 26 Chwefror 2009
Cytunwyd bod y cofnodion yn gywir.  Materion yn codi:
· Gofynnwyd i’r penaethiaid gwasanaeth nad oedd wedi cyflwyno eu ffurflenni Cyfnewid diwygiedig i wneud hynny cyn gynted â phosibl;
· Nodwyd y croesawyd y papur i ddathlu dengmlwyddiant y Cynulliad yng nghyfarfod Comisiwn y Cynulliad ar 23 Mawrth. 
Materion trawsbynciol
4.  Strategaeth cyllideb 2010-11 (papur 1)

Cyflwynodd Chris Koehli y papur, gyda’r nod o gytuno ar ffordd ymlaen ar gyfer ffurfio a chymeradwyo cyllideb 2010-11, a chyllidebau dynodol ar gyfer y ddwy flynedd ariannol ddilynol. Argymhellwyd yn y papur y dylid mabwysiadu dull o gyllidebu ar sail sero yn y dyfodol a fyddai’n heriol, ond sy’n addas o ran yr amgylchedd cyllidebu tyn sy’n wynebu’r sector cyhoeddus. Byddai’r opsiwn hwn yn canolbwyntio ar feysydd sylweddol o wariant, a byddai sut y caiff gwasanaethau i Aelodau eu darparu wrth wraidd y broses.
Cynghorodd Chris y byddai gwasanaethau o dan gontract yn cael eu hadolygu i benderfynu a ydynt yn addas at eu diben o ran anghenion a dyheadau hirdymor ar gyfer y cyfnod 2010-13.
Cytunodd y Bwrdd i symud ymlaen gyda’r dull o gyllidebu ar sail sero a chefnogi ac ymrwymo i hynny. 
Camau gweithredu:
· Trefnu gweithdy i gytuno ar y dull, i’w ddilyn gan gyfarfodydd unigol gyda’r penaethiaid gwasanaeth;

· Paratoi papur ar gyfer cyfarfod Comisiwn y Cynulliad ar 1 Mehefin, yn amlinellu’r strategaeth gychwynnol.
5.  Y strategaeth wobrwyo (papur 2)

Cyflwynodd Mike Snook y papur, a oedd yn gofyn am sylwadau’r Bwrdd ar yr egwyddorion a fyddai’n sail i ddatblygu strategaeth wobrwyo. Roedd trafodaethau’r Grŵp Llywio wedi nodi tair egwyddor gyffredin i’w hargymell i’r Bwrdd fel sail i’r strategaeth wrth iddi ddatblygu, a’r rheini fel a ganlyn:
· Cyflawni amcanion Comisiwn y Cynulliad;

· Cefnogi hunanddatblygiad er mwyn manteisio i’r eithaf ar gyfraniad a photensial personol;
· Gwella’r perfformiad corfforaethol.

Er na ddatblygwyd y manylion eto, rhagwelir y byddai’r ail egwyddor yn helpu i greu diwylliant lle gallai staff ddatblygu eu sgiliau yn eu mannau gwaith gwahanol eu hunain a tharo’r cydbwysedd cywir rhwng datblygu pobl yn fewnol yn ogystal â hyrwyddo’r Cynulliad fel y dewis cyntaf fel cyflogwr. Cymeradwyodd y Bwrdd y dull o wobrwyo’n llawn. 
Camau gweithredu:

· Diwygio geiriad y tair egwyddor i egluro beth fyddai’n cael ei ddisgwyl gan bobl a beth y gallent ei ddisgwyl yn gyfnewid am hynny.
· Byddai’r Grŵp Llywio yn datblygu cynigion manylach gyda golwg ar gwblhau strategaeth ddrafft erbyn mis Medi 2009 er mwyn cynnal y trafodaethau cychwynnol ac ymgynghori.
6.  Paratoi ar gyfer y Pedwerydd Cynulliad
Rhoddodd Dianne Bevan gyflwyniad ar y cynlluniau a’r trefniadau y byddai’n rhaid eu sefydlu yn y cyfnod sy’n arwain at y Pedwerydd Cynulliad yn 2011. Nodwyd y byddai’r Cynulliad yn cael ei ddiddymu fis cyn etholiad 2011. Diben y cyflwyniad oedd hysbysu ac ymgysylltu yn gynnar, a sicrhau bod y gweithdrefnau ar waith er mwyn lledaenu gwybodaeth ymysg Aelodau’r Cynulliad. Byddai papur yn cael ei baratoi ar gyfer cyfarfod Comisiwn y Cynulliad ar 1 Mehefin. 
Camau gweithredu:
· Dianne i sefydlu grŵp i ddatblygu’r prosiect hwn, i gynnwys cynrychiolydd o bob cyfarwyddiaeth, gyda’r cyfarfod cyntaf i gael ei gynnal cyn 1 Mehefin. 
7.  Rhaglen Dreigl (papur 3)

Nodwyd rhaglen dreigl yr eitemau sydd i’w hystyried gan Gomisiwn y Cynulliad. Mae’r papur ar ‘Weithgareddau Rhyngwladol’ wrthi’n cael ei baratoi. Mae’n bosibl y bydd papur ar ‘i-change’ yn cael ei gyflwyno ar gyfer cyfarfod mis Mehefin Comisiwn y Cynulliad. 
Materion perfformiad sydd â blaenoriaeth
8.  Y Dashfwrdd Perfformiad Allweddol (papur 4)

Trafododd y Bwrdd y dashfwrdd, a nodwyd manylion y cerrig milltir a gyrhaeddwyd, y symudiadau a’r esboniadau fel yr amlinellir yn yr atodiad briffio. 
9.  Yr Adroddiad Rheoli Cyllid: Mehefin 2009 (papur 5)

Nodwyd yr adroddiad cyllid.
10.  Adroddiad Amlygu AD (papur 6)

Nodwyd yr adroddiad amlygu. Diolchwyd yn benodol i Deborah Hill am ei holl waith ar y broses rheoli perfformiad ac adolygu datblygiad.   
Cloi’r cyfarfod
11.  Unrhyw fusnes arall
Dim.
12.  Rhannu gwybodaeth â staff
· Strategaeth cyllideb 2010-11.
· Y strategaeth wobrwyo.
· Paratoi ar gyfer y Pedwerydd Cynulliad.
14.  Yr agenda ar gyfer y cyfarfod nesaf
· Sian Wilkins fydd y cofnodwr cyfathrebu.

· Dianne Bevan a Mair Parry-Jones i ystyried yr eitemau i’w cynnwys ar yr agenda. 
Yr Ysgrifenyddiaeth
Mawrth 2009

